UN SOÑO CHEO DE REALIDADE

Cando baixou as escaleiras sentiu que ao poñer o pé no último chanzo escoitábanse uns ruídos detrás del. Volveuse, pero non había ninguén. Nese momento o chan rompeu debaixo  dos seus pés debido a un choque das placas tectónicas.


Agora encontrábase nunha sala chea de espellos e en cada un víase reflectido dunha maneira diferente. Ao emprender o rumbo para buscar unha saída, unha man colleuno do pescozo. Un agudo berro escoitouse  en toda a enorme estancia. Resultou ser a morte que levaba un mandil vermello por riba da túnica negra, xa que ía facer un caldo co rapaz; pero este cando se decatou da intención da parca soltouse como puido da man que o esganaba e botouse a correr, mais na súa louca carreira chocou cos espellos e caeu, entón a morte volveuno atrapar para torturalo. Nese momento unha luz cegadora iluminou o lugar. Viña do interior dun dos espellos que era unha das entradas á Atlántida. De súpeto, a morte soltou o rapaz e, atrapada por unha forza irresistible e poderosa, meteuse no espello que rompeu e desapareceu para sempre.

O neno quedou tres meses encerrado no cuarto dos espellos porque non encontrou  unha saída, mais inexplicablemente o seu estado de saúde non empeorou.


Un día cando xa desesperado quería morrer, a sala dos espellos desapareceu. Estaba no seu salón, rodeado dos  seus obxectos familiares, pero el sabía que todo aquilo pasara en realidade, que non fora un soño.
FIN
